APUSTUL SAN PIDRUM
KAY SIGUNDA KARTATA
ISKIBRIRIRQAN

(2 PIDRU)

¢Pitaq kargan San Pidruqa? San Pidrugam
Jisukristupa dusi apustulninmanda suqnin kar-
gan. Liyishunllapa chay punta parti 1 Pidruta,
masta yach'ananchiq San Pidrupag.

¢Pikunapagmi iskibrirqan kay librutaqa?
Pidrugam  kay  kartataqa  iskibrirqanga
Jisukristupi kriyig masingunaman. 2 Pidru
3.1 nin suq kartata paykunataqga iskibrishqa
kargan. Kinsapch'i chay punta karta 1 Pidru
karqgan. Chayshina kaptinmi, chay sinku
prubinsyapi tiyaq kriyiq masingunapaq kay
kartatapis iskibrirqan. Liyishunllapa chay
punta parti 1 Pidruta, masta yach'ananchiq chay
ch'askigkunapaq.

¢Imaraykum  iskibrirqan kay librutaqa?
Pidrugam yach'arqan: Dasnam rini wafiug,
nishpa. (Liyishun 2 Pidru 1.14-15.) Chaymi kay
kartatapis iskibririrqan, kriyiq masingunata
kunanambaq, ama shaykushpachu, ashwan
Dyusta kasushpa, kawsananllapa. Chaqga
achka ilgisyakunapim ingafiakugkuna allin
yach'achikugkunashina tukushpa, Kkayshina
llullakunata yach'achikugq: “Jisukristuqam
mana rinchu kutimuqg”, nishpa. Chaymi
Pidruqa kay kartandaqa iskibrirqan,
Jisukristupi kriyigkunata kunanambagq, allita

kwidakashpa, ama Kkriyinanllapa chay llulla
yach'achikugkunata. Chaqa Jisukristugam allipta
rin kutimug, nishpa.

¢Imapagmi  yach'achiwanchiqllapa  kay

libruqga?

2 Pid 1.1-21 niwanchiqgllapa, @ Dyusmi
yanapawanchiq, payta kasushpa shumaqta
kawsananchiq. Niwanchiqpismi, Pidru
kikinmi Jisukristuta uyarqan, rikarqgan.
Chaymi pay tistigun kashpa kunawanchigq,
tukuy ima iskibrishqanda kasunanchiq.

2 Pid 2.1-22 niwanchiq, achka runakunam llul-
lata yach'achikuykanllapa. Chaykunataqa
ama kasushunchu. Chaqga Dyusmi chay
runakunataqa rin kastigaq, nishpa.

2 Pid 3.1-18 niwanchiq, chay llullakugkunam
kayshina yach'achikun: “Jisukristugam
mana rinchu kutimuqg”, nishpa. Piru
Jisukristugam allipta rin kutimuq, runakuna
mana yuyashqan uraspi. Chayri shumagqta
kawsashpa, tukuy tyimpu Tayta Dyuspi
yuyakushunllapa.

Pidrum iskibrirqan Jisuspi kriyigkunaman

1 Kuyashqgay masitakuna, panisitakuna, no-
gam Jisukristupa apustulnin Simun Pidru kani.
Paypa sirbikugninmi kani. Washadurninchiq
Dyus Jisukristum ancha allin kashpa, gamku-
nata yanapashushqa, paypi kriyinaykillapa no-
gaykunashina. Chayshina kriyiptinchigmi, Dyus-
paqga ancha balin. Chaymi kay kartata iskib-
rishpa qamkunaman kach'ayki. 2 Chaqa Tayta

Dyusmanmi mafiakuni, qamkunata yanapashu-
nambaq, paypaq, Sifiurninchiq Jisuspaqpis allita
yach'akushpa, shumagqta kawsanaykillapa.

Dyuspa wambrangunaqa kayshina kawsanqal-
lapa

3 Tayta Dyusmi pudirninwan ancha
yanapawashqa kanchiq, payta kuyashpa,
shumaqta kawsananchiqgllapa. Chaqa
yach'achiwashqam kanchiq ancha pudirniyuq
Churin Jisukristupaq. Paygam ancha shumaq
milagrukunata rurashpa, qgayawarqganchiq,
paypi kriyinanchiq. 4 Tayta Dyusmi chayshina
ufrisiwashqa kanchiq ancha yanapawananchiq.
Chaymi chay ufrisiwashqanchiqqga ancha balin.
Chaqga yanapawanchigmi, Dyusshina kawsashpa,
kay mundupi tiyagkunapa mana baliq
yuyayningunamanda akrakananchiq. > Chayri
Jisukristupi allita kriyishpa, atishqanchigkaman
allita rurashpa, Dyusmanda allita yach'akushun,
yach'ayniyuq kananchiqllapa. 6 Chayshina
yach'ayniyuq kashpaqar, sujitakashun, ama nima
maluta rurananchiq. Chayshina sujitakashpaqar,
Dyuspi mana shaykuq yuyakushun. Nakashpapis
agwantashpa, tukuy shunqo adurashunllapa
Tayta Dyusta. 7 Chayshina adurashpaqa,
llakipanakushpa yanapanakushun kriyiq
masinchigkunawan. Chayshina llakipanakush-
par, tukuy shunqonchigwan kuyanakushun.
8 Chaymi kay yumbay nishushqaykunata ancha
allita kasushpa, masta masta yach'akushpaqa,
Sifiurninchiq Jisukristupi allita kriyiykangillapa.
Manam yanqgaqa paypiqa Kkriyishqallapachu

kangi. 9 Piru Dyus nishqanda mana
kasugkunagam suq mana allita rikakugshina
ichusuq sarkushina. Chaqga gqonqgashqallapanam:
Jisukristum uchaykunamanda pirdunawashqa,
nishpaqa. 10 Chaymi masitakuna, Dyusqa
gayashushqa, = wambranguna kanaykillapa.
Chayrayku yumbay kay kunashushqgayta
kasuyllapa, ancha allita yach'akunayki
Sifiurninchiq Jisukristupaq, chayshina ama nunka
paymanda akrakanaykillapa. 11 Kaykunata
gamkuna ruraptikigam, Sifiurninchiq Jisukristuga
ancha kushikushpa, rin apashuqllapa luryaman,
paywan tukuy tyimpu kawsanaykillapa. Chaqa
payllam Washadurninchiqqa.

12 Yumbay kay allip kaqta nishushqaytam
allitana yach'ashpa kasuykangillapa. Piru
mushugmandam  qamkunata yuyachiriyki,
ama qonganaykillapa. 13-14 Chaqga Sifiurninchiq
Jisukristum yach'achiwashqana: “Pidru, ancha
utganam rinllapa wanchishuq”, nishpa. Chaymi
yuyashqa kani, kawsaykashparaq gamkunata
kunashunaypaq, 15 wanchiwaptinllapa kay
nishushqayta ama qonganaykillapa.

Jisukristutam llipyaykaqta rikashqallapa kani
kikiy fiawiyllapawan

16 Manam yanga kwintukunatachu
gamkunataqga yach'achishushqga kani. Ashwanmi
nishushqallapa kani: “Sifiurninchiq Jisukristum
ancha pudirniyuq. Rinmi kutimuq”, nishpa.
Chaqa kikiy fiawiyllapawanmi allipta rikashqallapa
kani Jisukristu ancha pudirniyuq llipyaykaqta.
17-18 Nogaykunagam paypa pullan karqgayllapa

chay santu urqqopa sawambi. Waqpim Tayta
Dyusqa Jisukristuta llipyachishpa, kayshina
ancha alabargan: “Kaymi kuyashqay Churiy.
Paywanmi noqaqa ancha kushikuni”, nishpa.
Noqgaykuna chaypi kashpam, rikarqayllapa
Jisukristu ancha llipyaykaptin. Uyashqallapa
kani Dyusta, syilumanda chayshina Jisukristupaq
niptin.

19 Nogaykunamandagam ashwan Dyuspaq
chay unay rimagkuna mas allin tistigukuna.
Chaymi paykuna iskibrishqanda kasushpaqa,
ancha allita ruraykangillapa. Chaqa kay
mundupiqam runakuna warmikuna uchakunata
rurashpaqa, tutayaqpishina puriykanllapa.
Piru Dyuspaq rimagkuna iskibrishqanqam
suq micha achikchakugshina. Chaqa Dyus
munashqandam yach'achiwashqam kanchigq,
Jisukristu shamunangaman. Paymi chay
lusiru yulaqachishina (yuragachishina)
ichu rupayshina shumaqta achikchakushpa,
yumbayninchiqta shungonchiqgpi rin
achikchawaqninchiq. 2021 Chayri allita
intyindiyllapa: Dyuspaq rimagkunagam mana
rimarqanllapachu  paykuna munashqanda.
Ashwanmi chay santu rimagkunaqga Dyus
munashgandalla rimashpa iskibrirqanllapa,
Dyuspa Santu Ispiritun yanapaptin. Chayraykum
mana pipis atinchu yach'achikuyta pay
munashganda, (Dyus nishqganda dafiashpaqa).

2

Llullata yach'achikugkunam rin kaq

(Jud 1.4-13)

1 Unaymi Isrrayil nasyumbi kargan
Dyuspaq rimaq tukugkuna. Paykunagqam
llullakunata yach'achikuqllapa. Chayshinallam
kay tyimpunchigpipis wakin runakuna,
Sifiurninchiq Washadur Jisukristuta fiigashpa,
ancha llullakushpa manashinalla rinllapa
yach'achikug mana baliq duktrinakunata.
Chaymi paykunaga das rinllapa chingaq.
2 Chaga chay llullakugkuna yach'achikuptinqam,
achka runakuna, warmikuna mana baliq
kustumbringunata rinllapa sigiq. Chaymi
paykunapa uchangunarayku, achka rikagkuna
rinllapa yuyaq: Jisukristupa duktrinanqam
mana nimapaq balinchu, nishpa. 3 Chaqga chay
llullakugkunagam qellaypaqglla nisyuyashpa,
mana baliq duktrinanda rin yach'achishugqllapa,
gellaynikita surqoshunanrayku. Piru Dyusqam
achka tyimpuna kastigunda sigurashqa. Chaymi
ancha utgana paykunataqa illuki rin chingachiq.

4 Chaga unay tyimpupim Dyuspa wakin
anjilninguna paypa kuntran tikrakarqanllapa.
Chaymi Dyusqa paykunataqa mana pirdunash-
pachu, wichurgan infyirnuman. Chaypim
paykunataqa kadinakunawan watashpa
karsilargan, tutayaqpi kanambagqllapa jwisyu
diya ch'ayamunangaman. 5 Chayshinallam
Nuwipa unay tyimpumbipis Tayta Dyusqa
mana pirdunarqanchu uchayuq runakunata,
warmikunatagqa. @ Chaqga Nuwilla allin runa
kashpa, Dyus nishqanda chay malukunata
yach'achishqa kargan. Chaymi mana kasuptin-

llapa, Tayta Dyusqga tamyata kach'amushpa,
chay malukunataga limpu chingachirgan.
Piru washarqanmi Nuwita, syiti ayllundinda.
6 Chaymandagam suq tyimpupipis ninawan
chingachirqan chay Suduma llaqtata, Gumurra
llagtata  ush'payanangaman, chaykunapaq
yach'ashpa, uchayuq runakuna intyindinambaq:
Dyusmi kastigan malukunata, nishpa. 78 Piru
Luttagam washargan, allin runa kaptin. Chaqa
chay Lutmi llaqta masingunata rikashpa,
uyashpa, mana allikunata ruraykaqtaqa, tukuy
diya ancha llakirqan shunqombi. 9 Chayshinam
Tayta Dyusqa allita yach'an washayta paypi
kriyigkunata. =~ Yach'ambismi uchayugkunata
wagaychayta, kastigadu kanambaq jwisyu diya
ch'ayamuptin.

10 Piru Dyusgam masta rin kastigaq chay mas
uchayuqgkunata. Chaqa paykunagam kwirpumba
gustundalla rurashpa, Dyusta mana munanlla-
pachu kasuyta. Mana uyakuq atribidu kash-
pam, ancha pudirniyuq kamachikugkunapa kun-
tranda rimanllapa. 11 Piru Dyuspa anjilningu-
nagam mas pudirniyuq chay llullakuq runaku-
namanda kashpapis, Dyuspa flawpambiga mana
shimbinllapachu ni musyanllapachu chay ancha
pudirniyuq kamachikugkunataqa.

12 Piru chay llullakugkunagam mana
intyindiq animalkunashina kashpa, maluta
rimanllapa mana intyindishqangunapag.
Chaqa animalkunagam nasishpa wifanllapa,
runakuna piskashpa wanchinanllapa, ¢manachu?
Chayshinallam chay llullakugkunapis rinllapa
waflug, 13 suqkunata  fiakachishqanrayku.

Chaga paykunagam sugkunapa fawpambi
kwirpun munashqandalla ruranllapa. Chaymi
gamkuna kriyig masinchigkunawan suq
fyistata ruraptikillapa, chay uchayugkuna

tandakashpa, paykuna munashqgandalla
ruranllapa. Chayraykum rikashugkuna
pengashungillapa.

14 Chaga paykunagam yumbay warmi
rikashqanda munanllapa. Kanan mana

shaykugmi uchakunata ruranllapa.  Chaymi
Jisukristupi mana  allita  kriyigkunataqa
inkitanllapa, paykunawan uchata rurananllapa.
Chayshinam tukuy imata ancha munanllapa
paykunapaqlla. Chaymi yumbay paykunataqa
Tayta Dyus  kundinashpa, ancha rin
kastigaq. 15 Chaga paykunagam Dyusmanda
akrakashpa, allin fanninmanda lugshishpa,
chingashqallapana. Chay unay Biyurpa
churin Balanshinam kawsaykanllapa. Chay
Balanqam Dyusmanda akrakargan. Chaymi
gellayta ganananrayku, mana allikunata
munarqan rurayta. 16 Chayraykum Tayta Dyusqa
burrunda rimachirqan, runashina anyanambag.
Chay burrungqam mana dijarganchu chay
munashganda ruranambaqqa.™

17 Chay llullakuq yach'achikugkunam chaki
pusushina ichu pukutay mana tamyayugshina.
Chaqa yach'achikushgangqam mana nimapaq
balinchu. Chaymi Dyusqga paykunata rin
wichuq infyirnupa mas tutayagqninman, tukuy
tyimpu chaypi kanambaqllapa. 18 Chaqa

* 2:16 Ntimeros 22.21-35



2 PIDRU 2:19 ix 2 PIDRU 3:1

paykunagam ancha alabakashpa, yangakunata
rimashpa, inkitanllapa Jisukristupi chayraq
kriyigkunata. Chaymi animachinllapa
mushugmanda Kriyirinanllapa mana baliq
kusaskunapi, chay paykunashina kwirpun
munashqgandalla rurarinanllapa. 19 Kanan
ninllapam: “Nogaykunashina atingillapa
munashqaykita rurayta. Manam pipis
rinchu kamachishuqllapa”, nishpa. Piru
manam intyindinllapachu: Uchata rurashpam,
dyabluta kasuykanchiq, nishpaqa. Chaqa chay
mayqan uchata ruraqmi dyablupa Kkriyadun.
20-21 Kayshinapis yuyashunllapa: Suq runa kay
mundupa uchangunata dijashpa, Kamachikuq
Washadurninchiq Jisukristupina kriyishpaqa,
ama paymandaqga akrakanqgachu. Chaqga Dyuspa
santu liyningunata dijashpa, uchangunatana
rurarishpagam, ashwamba mas wuchayuqgna
rin kaq. Chaymi mas alli kananda paykunaqa
Jisukristupi ama kriyinambag. 22 Piru kananqam
paykunaqa allgoshina ichu kuchishina. Chaymi
Dyuspa Santu Librumbiqa allipta nin chay
uchata rurarigkunapaqqa: “Allgogam manchu
sitakushqanda mikurin. Kuchigam limpyu
maylladu kashpa, lluchkaman rishpa armakug,
limpu mapayarin”, nishpa. Chayshinallam chay
uchata rurarigkunapis.

3

Kayshinam Jisukristuqa rin shamugq

1 Kuyashqay masitakuna, chay punta kartayta,
kay iki kartaytapismi qgamkunaman kach'amuni

kunashushpa, allita  yuyanayki yumbay
chay yach'achishushqaypag. 2 Chayri allita
yuyayllapa Dyuspaq unay santu rimagkuna
nishqanda, @ Kamachikuqg Washadurninchiq
Jisukristu kamachikushqanda, apustulninguna
yach'achishushganda.

3 Piru puntata kaykuna ancha allita intyindiyl-
lapa: Yaqgana jwisyu diya ch'ayamuptinmi,
kayshina rin kaq. @ Wakin runakunam Dyus
nishganda burlashpa, kwirpumba gustundalla
rurashpa, rinllapa kawsaq. 4 Paykunagam
asikushpa rinllapa tapushuq: “Maya,
¢maytaq Jisukristu shamunchu? Dyusgam
ufrisikushqa, Jisukristu =~ shamurinambag,
¢manachu? ¢Maytaq rikch'anchu? Unay
agwilunchigkunapa tyimpunmandapacha,
kay pacha kashganmandapismi chayshinalla.
Manam nimapis kambyakanchu”, nishpa.
5 Chaqa chay asikugkunagam yach'ashpapis,
mana munanllapachu kriyiyta: Tayta Dyusmi
rimashpalla, syiluta, kay allpata rurarqan,
yakumanda akrashpa. 6 Dyusmi unay tyimpupi
kay mundupi tukuy ima kaqta yakuwan
chingachirqan, nishpa. 7 Piru Dyusmi
kamashqa, kay pacha, syilupis, jwisyu diyapi
rupashpa chinganambaq. Chay ninakunawan
rupachishpam, chay asikugq uchayugkunatapis
rin chingachiq.

8 Piru kuyashqay masitakuna, kaytar
yach'ayllapa: Sifiurninchigpaggam suq diyalla mil
watakunashina. Mil watakunapismi paypaqqa
suq diyashinalla. 9 Piru wakin runakunagam
yuyanllapa: Dyusmi ancha unayan chay

ufrisikushqanda kumplinambagq, nishpa. Piru
manam paykuna yuyashqganshinachu. Chaqa
Dyusqam mana yanqachu wunayaykanqa.
Ashwanmi payqa ancha allin kashpa
shuyakuykan, ancha munashpa yumbay
runakuna, warmikuna uchangunata dijashpa,
paypi Kkriyinambagqllapa. Chaga manam
munanchu, ni suq runa, ni suq warmi
chinganambaqqa.

10 Manchu ladrunga tutap qongaylla shamun
suwawananchiq. Chayshinam qongaylla
Sifiurninchiq Jisukristupis mana yuyashqganchiq
diyapi rin shamuq. Chay diyagam syiluga
tukuy imandin ancha kunyashpa chullushpa
rin ushyakaq. Kay mundupismi tukuy imandin
ninawan lumyashpa, limpu rin ushyakaq.

11 Yach'ashpa: Tukuy imam rin ushyakaq,
nishpaqa, Dyusta  kasushpa, adurashpa
kawsashunllapa, ama nima uchata rurashpachu.
12 Chayshina kawsashpaqa,  imashinapis
Dyuspaq allita yach'achikushun, pay mas utqa
shamunambaq. Chay diyagam syiluga tukuy
imandin chullushpa lumyaykaq ninakunawan
rin ushyakaq. 13 Piru noganchigkunagam
shuyaykanchiq mushugq syiluta, mushuq pachata
Dyus ufrisiwashqanchiqta. Chaypigam ancha
shumaqta rinchiqllapa kawsaq, Jisukristu ancha
allin justisyata ruraptin.

14 Chayri kuyashgay masitakuna, chaykunata
shuyashpaqa, imashinapis allikunatalla
rurashpa, shumaqta kawsashunllapa, Tayta
Dyus shamushpa, ama nima laya uchayuqta
tariwananchigq. 15 Allitar intyindiyllapa,

Sifiurninchiq Jisukristugam shuyaykan, mas
achka runata warmita washanambaq. Chaymi
manaraq shamunchu. Chayshinallam
chay kuyashqanchiq masitanchiq Pablupis,
Dyus vyanapaptin, yach'ayniyuq kashpa,
gamkunata iskibrishushqa. 16 Chayshinallam
paypis yumbay kartangunapi gamkunata
yach'achishushga. Lukismi chay kartangunaqa
trabajus intyindinapaq. @ Chaymi chay runa
mana intyindigkunaqga, Dyuspi mana allita
kriyishpa, Pablu nishqanda kambyashpa, suq
layatana yach'achikunllapa. Chayshinallam
Dyuspa Santu Librumba wakin partingunatapis
dafiashpa, = yanqakunata yach'achikunllapa.
Chaymi paykunagqa rinllapa chingaq.

17 Chayri kuyashgay masitakuna, allitana
yach'ashpa tukuy chaykunata, sigiyllapa Tayta
Dyuspi allita yuyakushpa. Kwidakayllapar, chay
llullakugkuna ama ingafiashushpa, Dyusmanda
akrashunanllapa. 18 Ashwanri Sifiurninchiq
Washadur Jisukristuta shungonchigpi mas
allita rigsishunllapa, chayshina masta masta
yach'ananchiq: Paymi ancha kuyawanchiq,
nishpa. jBiba Sifiurninchiq Jisukristu! jPayri kanan
tukuy tyimpupis alabashqa kanga! Chayshina
kanqa.

